
Rezime/Abstract

Magistarski rad Senada Hujdurovića pod nazivom “Privreda sjeveroistočne Bosne u periodu obnove i prvog petogodišnjeg
plana (1945.-1952.)” temelji se na historijskim izvorima prvog reda i relevantnoj literaturi. U prvom poglavlju koje je
naslovljeno “Uvod” dat je kritički osvrt na dotadašnju historiografiju koja je tretirala ovo pitanje. Takođe se ističe predmet,
cilj i zadaci istraživanja, generalna i pomoćne hipoteze, te metode, tehnike i postupci istraživanja. Drugo poglavlje nosi
naziv “Bosna i Hercegovina 1945.-1952. godine” gdje su data objašnjenja o osnovnim obilježjima bosanskohercegovačkog
društva u navedenom periodu, te procesi deagrarizacije i industrijalizacije. Treće poglavlje pod nazivom „Sjeveroistočna
Bosna u periodu 1945.-1952. godine: Uslovi za razvoj privrede“ sadrži činjenice o geografsko-historijskim i kulturološkim
odlikama sjeveroistočne Bosne, demografskim kretanjima, ratnoj šteti, organizaciji i djelatnosti KPJ na području
sjeveroistočne Bosne, odnosu nove vlasti prema političkim protivnicima, procesu nacionalizacije, refleksijama sukoba KPJ i
INFORMBIRO-a na privredu sjeveroistočne Bosne, te o uticaju politike i političkih elita na privredu. Četvrto poglavlje nosi
naziv „Deagrarizacija sjeveroistočne Bosne i prvi petogodišnji plan“. U ovom dijelu je napisano o konfiskaciji imovine i
prelasku u državnu svojinu, kolonizaciji, agrarnoj reformi i eksproprijaciji, te o prvom petogodišnjem planu. Peto poglavlje
pod nazivom „Industrijalizacija sjeveroistočne Bosne“ sadrži činjenice o razvoju energetike i rudarstva, zanatstvu, razvoju
industrije, mjestu i ulozi građevinarstva u razvoju sjeveroistočne Bosne, prilikama u oblasti saobraćaja i trgovine,
ugostiteljstvu, turizmu, finansijskoj politici, položaju radnika, radničkom samoupravljanju i doprinosu žena privrednom
razvoju sjeveroistočne Bosne. Šesto poglavlje ima naslov „Zaključak“ u kojem su na osnovu naučno prihvaćenog
istraživačkog postupka izneseni zaključci. Oni se odnose na potvrđivanje generalne i pomoćnih hipoteza. U sedmom
poglavlju su navedeni korišteni izvori i literatura.

